
Annotatsiya: Ushbu maqolada Xitoydan import qilingan adsorbentda oqlangan paxta moyining 

fizik-kimyoviy ko‘rsatkichlari keltirilgan bo‘lib, kislota soni press usulida olingan moyda 0,24-0,23 mg 

KOH/g oralig‘ida, ekstraksiya usulida olingan moyda esa 0,31-0,30 mg KOH/g diapazonda saqlanib qolgan. 

Press usulida olingan moyda sovunlanmaydigan moddalar 0,63 dan 0,52% gacha (≈17%), ekstraksiya 

usulida olingan moyda esa 0,83 dan 0,74% gacha kamayganligi kuzatilgan. Shuningdek, Xitoy 

adsorbentining moy sig‘imi yuqoriroq qiymatlarda (press usulida olingan moyda 36-40 %, ekstraksiya 

usulida olingan moyda 38-41 %) qayd etilgan. Natijada oqartirilgan moyning chiqishi 99,61 dan 98,81% 

gacha (press) va 99,58 dan 98,75% gacha (ekstraksiya) kamayganligi aniqlangan. 

Аннотация: В данной статье представлены физико-химические характеристики хлопкового 

масла, рафинированного на адсорбенте, импортированном из Китая. Кислотное число оставалось в 

диапазоне 0,24-0,23 мг KOH/г для масла, полученного методом прессования, и 0,31-0,30 мг KOH/г для 

масла, полученного методом экстракции. Было установлено, что содержание неомыляемых 

веществ в масле, полученном методом прессования, снизилось с 0,63 до 0,52% (≈17%), а в масле, 

полученном методом экстракции, — с 0,83 до 0,74%. Также была зафиксирована более высокая 

маслоемкость китайского адсорбента (36-40% в масле, полученном методом прессования, 38-41% в 

масле, полученном методом экстракции). В результате было установлено, что выход 

рафинированного масла снизился с 99,61 до 98,81% (прессование) и с 99,58 до 98,75% (экстракция). 

Abstract: This article presents the physicochemical characteristics of cottonseed oil refined on an 

adsorbent imported from China, and the acid number remained in the range of 0.24-0.23 mg KOH/g for the 

oil obtained by pressing, and 0.31-0.30 mg KOH/g for the oil obtained by extraction. It was observed that 

the unsaponifiable matter in the oil obtained by pressing decreased from 0.63 to 0.52% (≈17%) and in the 

oil obtained by extraction from 0.83 to 0.74%. Also, the oil capacity of the Chinese adsorbent was recorded 

at higher values (36-40% in the oil obtained by pressing, 38-41% in the oil obtained by extraction). As a 

result, it was found that the yield of the refined oil decreased from 99.61 to 98.81% (press) and from 99.58 to 

98.75% (extraction). 

Kalit so‘zlar: Paxta moyi, adsorbsiyali oqartirish, oqartiruvchi tuproq, bentonit, rang ko‘rsatkichi. 

 

Kirish. Dunyoda o‘simlik moylarini tozalash uchun yuqori samarali sorbentlarni yaratishga 

qaratilgan tadqiqotlar bo‘yicha katta hajmdagi ma’lumotlar mavjud bo‘lib, bu sohada J.A.Pollard, 

S.A.Kapustin, M.A.Usman, V.I.Ekwueme, T.O.Alaje, Y.G.Wang, A.Q.Kormosh va boshqalarning 

ishlarida turli tabiiy va sintetik polifunksional birikmalarni saqlagan sorbentlarni ishlab chiqish 

bo‘yicha ma’lumotlar keltirilgan. Shu bilan birga hozirgi kunda mahalliy xomashyo zaxiralari 

asosida paxta moylarga oqatirishda qo‘llaniladigan yangi sorbentlar olish texnologiyalarini ishlab 

chiqish va tadbiq etish yo‘nalishida ilmiy ishlar olib borilmoqda [1]. 

O‘simlik moylarini oqartirishda aktivlashtirilgan tuproqlarning samaradorligi ularning 

minerologik tarkibi va kislotali markazlari zichligiga bog‘liqligini ko‘rsatgan. Mualliflar pigmentlar 

adsorbsiyasi asosan monomolekulyar qatlam hosil qilish mexanizmi asosida kechishini va jarayon 

Langmuir tipidagi izoterma bilan tavsiflanishini aniqlaganlar [2]. 

mailto:mamurniyozov43@gmail.com
mailto:a.ahmedov80@mail.ru

Oqartiruvchi tuproq miqdorining oshishi moydagi sovunlanmaydigan moddalar va 

oksidlanish mahsulotlarini kamaytirishi isbotlangan. Biroq adsorbentning yuqori moy sig‘imi 

natijasida texnologik yo‘qotishlar ortishi qayd etilgan [3]. Turli ishlab chiqaruvchilarga mansub 

adsorbentlarni taqqoslab, yuqori aktiv yuzaga ega bentonitlar rangni samaraliroq kamaytirishini, 

biroq ayrim arzon analoglarda selektivlik pastroq bo‘lishini aniqlangan [4]. Oqartirish jarayonida 

peroksid sonining kamayishi asosan gidroperoksidlarning qisman adsorbsiyalanishi bilan bog‘liq, 

ammo bu bosqich oksidlanishni to‘liq bartaraf eta olmaydi [5].  

Tadqiqot metodikasi. Namlik va yengil uchuvchan moddalarning massaviy ulushi moyni 

quritish shkafida 105°C haroratda, massasi o‘zgarmas bo‘lgunga qadar quritish orqali aniqlangan 

[6].  

Yog‘ bo‘lmagan aralashmalarning massaviy ulushi (massa bo‘yicha cho‘kma) atseton va 

kalsiy xlorid eritmasida ajralgan qatlamning balandligi yordamida aniqlangan [7].  

Oqlovchi tuproqning moy sig‘imi, belgilangan massaga ega oqlovchi tuproq, oqlash 

jarayonidan keyingi massasiga nisbatan foizda oshgan miqdorini hisoblash orqali aniqlangan [8]. 

Oqlangan moyning chiqishi, oqlash jarayonidan so‘ng moyning massasini boshlang‘ichga 

nisbatan foizda hisoblash orqali aniqlangan [9]. 

 

Tadqiqot natijasi va uning muhokamasi. 

1-jadval 

Xitoydan import qilingan adsorbentda oqlangan paxta moyining fizik-kimyoviy 

ko‘rsatkichlari 

T/r Ko‘rsatkichlar nomi 
O‘lchov 

birligi 

Oqlovchi tuproqning sarfi, % 

1,0 1,5 2,0 2,5 3,0 

Press usulida olingan rafinatsiyalangan, oqlanmagan paxta moyi 

1. Rangi, doimiy 35 sariq 

birlikdagi: 

qizil birlik 10,1 7,8 6,2 5,1 4,7 

ko‘k birlik 0,7 0,4 0,2 0,1 0,0 

2. Kislota soni mg KOH/g 0,24 0,24 0,23 0,23 0,23 

3. Namlik va yengil uchuvchan 

moddalarning massaviy ulushi 
% 0,06 0,06 0,05 0,05 0,05 

4. Sovunlanmaydigan 

moddalarning massaviy ulushi 
% 0,63 0,60 0,57 0,54 0,52 

5. Perekis soni mmol aktiv 

O/kg 
3,2 3,1 3,0 2,9 2,9 

6. Oqlovchi tuproqning moy 

sig‘imi 
% 36,4 39,1 40,3 39,8 38,9 

7. Oqlangan moyning chiqishi % 99,61 99,39 99,17 98,98 98,81 

Ekstraksiya usulida olingan rafinatsiyalangan, oqlanmagan paxta moyi 

1. Rangi, doimiy 35 sariq 

birlikdagi: 

qizil birlik 15,3 13,1 11,4 9,9 8,6 

ko‘k birlik 1,6 1,2 0,9 0,5 0,2 

2. Kislota soni mg KOH/g 0,31 0,31 0,31 0,30 0,30 

3. Namlik va yengil uchuvchan 

moddalarning massaviy ulushi 
% 0,07 0,06 0,06 0,05 0,05 

4. Sovunlanmaydigan 

moddalarning massaviy ulushi 
% 0,83 0,80 0,78 0,75 0,74 

5. Perekis soni mmol aktiv 

O/kg 
5,6 5,5 5,4 5,3 5,3 

6. Chaqnash harorati °C 239,0 239,0 241,0 240,0 242,0 

7. Oqlovchi tuproqning moy 

sig‘imi 
% 37,9 38,4 41,2 40,5 39,7 

8. Oqlangan moyning chiqishi % 99,58 99,37 99,13 98,94 98,75 

1-jadvaldagi natijalardan ko‘rish mumkinki, press usulida olingan moyda adsorbent miqdori 

1,0 dan 3,0% gacha oshirilganda qizil birlik 10,1 dan 4,7 gacha kamaygan (≈53%), ko‘k birlik esa 

0,7 dan 0,0 gacha tushgan. Rangning kamayish tendensiyasi adsorbsion jarayonning intensiv 

kechishini ko‘rsatadi, biroq kamayish dinamikasi 2,0% dan keyin sezilarli sekinlashadi (6,2→ 5,1→ 

4,7). Bu adsorbent yuzasining aktiv markazlari bosqichma-bosqich to‘yinayotganligini bildiradi. 

Ekstraksiya usulida olingan moyda ham qizil birlik 15,3 dan 8,6 gacha kamaygan (≈44%). Biroq 

yakuniy rang qiymatlari press moyiga nisbatan yuqoriroq bo‘lib qolmoqda.  

Kislota soni press usulida olingan moyda 0,24-0,23 mg KOH/g oralig‘ida, ekstraksiya 

usulida olingan moyda esa 0,31-0,30 mg KOH/g diapazonda saqlanib qolgan. Namlik va yengil 

uchuvchan moddalar miqdorining biroz kamayishi (0,06-0,05 %) jarayon harorati va vakuum 

sharoiti bilan bog‘liq. 

Press usulida olingan moyda sovunlanmaydigan moddalar 0,63 dan 0,52% gacha kamaygan 

(≈17%). Ekstraksiya usulida olingan moyda esa 0,83 dan 0,74% gacha kamaygan (≈11%). Bu natija 

adsorbentning yuqori molekulyar komponentlarni qisman ushlash qobiliyatini ko‘rsatadi, biroq 

selektivlik darajasi cheklangan. 

Press usulida olingan moyda perekis soni 3,2 dan 2,9 mmol aktiv O/kg gacha kamaygan 

(≈9%), ekstraksiya usulida olingan moyda esa 5,6 dan 5,3 mmol aktiv O/kg gacha pasaygan (≈5%).  

Xitoy adsorbentining moy sig‘imi yuqoriroq qiymatlarda (press usulida olingan moyda 36-

40 %, ekstraksiya usulida olingan moyda 38-41 %) qayd etilgan. Bu adsorbentning moyni ko‘proq 

ushlab qolishini ko‘rsatadi. Natijada oqartirilgan moyning chiqishi 99,61 dan 98,81% gacha (press) 

va 99,58 dan 98,75% gacha (ekstraksiya) kamaygan. 

Xulosa qilganda, tahlillar shuni ko‘rsatadiki, Xitoy adsorbenti past selektivlik va yuqori moy 

sig‘imi bilan xarakterlanadi. 

Аннотация. При выращивании сои сорта «Нафис» в качестве основной культуры 

нормы минеральных удобрений и системы посева оказали положительное влияние на 

густоту всходов и приживаемость растений, а при использовании нормы минеральных 

удобрений N90 P90 K60 кг/га, урожайность была в 0,3-0,7% раза выше, чем при использовании 

